
Тақырыптың  өзектілігі:  Соңғы  уақытта  көптеген  ғалымдардың

назары  локальды емес теңдеулерге (инволюция теңдеулері) бөлініп келеді.
Локадьды  емес  интегралдық  –дифференциалдық  теңдеулер  механикада,
физикада,  биологияда  және  басқа  да  жаратылыстану-ғылыми  пәндерде
көптеп  қолданылады.  Егер  теңдеулерде  белгісіз  функция  және  оның
туындылары  аргументтің  әртүрлі  мәндерінде  қатысатын  болса,  локальды
емес  дифференциалдық  теңдеулер  деп  аталады.  Локальды емес  теңдеулер
класына    ауытқыған  аргуметті  теңдеулер,  инволюциялық  теңдеулер,
функциялық-дифференциалдық  теңдеулер  жатады.  Мұндай  теңдеулерді
зерттеу  олардың  потенциал  теориясының,  гидродинамикадағы  ағыс
теориясының,  механикадағы,  серпімділік пен икемділік теориясының және
тағы  басқа  да  көптеген  салалардың  есептерін  зерттеуде  қолданылуымен
өзекті болып табылады.

Тақырыптың  мақсаты:  локальды  емес  интегралдық-
дифференциалдық  және  жүктелген  интегралдық-дифференциалдық
теңдеулер үщін  шеттік есептерді шешуде параметрлеу әдісін қолдану болып
табылады.  Зерттелетін  есептердің  бірмәнді  шешілуінің  қажетті  және
жеткілікті шарттарын алу.

Күтілетін  және  қол  жеткізілген  нәтижелер.  Локальды  емес
интегралдық-дифференциалдық теңдеулер жүйесі үшін сызықты екі нүктелі
шеттік  есептер  зерттелді.  Локальды  емес  интегралдық-дифференциалдық
теңдеулер  жүйесі  үшін  шеттік  есептерді  шешуде  параметрлеу  әдісі
қолданылды.   Локальды  емес  интегралдық-дифференциалдық  теңдеулер
жүйесі үшін шеттік есептердің бірмәнді шешілуінің қажетті және жеткілікті
шарттары  алынды.  Инволюциялы  түрленген  жүктелген  интегралдық-
дифференциалдық  теңдеулер  жүйесі  үшін  сызықты  екі  нүктелік  шеттік
есептер  зерттелді.  Инволюциялы  түрленген  жүктелген  интегралдық-
дифференциалдық  теңдеулер  жүйелері  үшін  шеттік  есептерді  шешуде
параметрлеу  әдісі  қолданылды.  Инволюциялы  түрленген  интегралдық-
дифференциалдық  теңдеулер  жүйесі  үшін  шектік  есептердің  бірмәнді
шешілуінің  қажетті  және  жеткілікті  шарттары  алынды. Жоба  нәтижелері
серпінді  нәтижелер  алуға  мүмкіндік  бермейді,  бірақ  математикалық
ғылымның  одан  әрі  дамуына  қызмет  етеді. Scopus  және  Web  of  Science
базаларына  кіретін  шетелдің  ғылыми  басылымдарында  мақалалар
жарияланды.  

